
IDAZKARITZAKO AOT-REN OHARRA

Bermeoko Areneko kiroldegiko fitness geletarako beharrezko ekipamendua
errentamendu erregimenean (renting) hornitzeko kontratua esleitzeko lizitazio-
prozeduran, espedientea aztertu ondoren, ikusi da 2021eko abenduaren 10ean
Kontratazio Mahaia bildu zela C artxiboa irekitzeko (automatikoki baloratzeko irizpideak).
Kontratazio-arauetan xedatutakoaren arabera, balio-judizio baten mende dauden
irizpideen balorazio-txostena C artxiboa ireki aurretik egin behar da. Kasu honetan, B
artxiboaren balorazio-txostena 2022ko urtarrilaren 18an sinatu zen, C artxiboa ireki
ondoren, eta hori prozeduraren irregulartasuna da.

Halaber, Kontratazio Mahaiaren aktetan ezarritakotik ondorioztatzen da BANCO BILBAO
BIZKAIA ARGENTARIA, S.A eta EXERCYCLE, S.L enpresak lizitazio-prozeduratik kanpo
utzi zirela, ez zutelako aurkeztu eskatzen den gutxienezko ekipamendua edo/eta
elementuak. Hala ere, ohartarazi behar da baldintza agiri administratiboetan ez dela
jasotzen lizitatzaile bat baztertzeko aukerarik, eskatutako gutxieneko atalasera ez
iristeagatik edo artxibo horretan informazio jakin bat ez sartzeagatik. Horregatik,
bazterketa hori ez dator bat zuzenbidearekin.

Ohartarazpen hori egin ondoren, kontratazio-organoak komenigarritzat jotzen duena
erabakiko du.

Orri oinean, sinadura eta data.

